ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	
Անհրաժեշտությունը.
Որոշման նախագծի ընդունումը պայմանավորված է Հայաստանի Հանրապետության արդարադատության նախարարության քրեակատարողական ծառայության «Արմավիր» քրեակատարողական հիմնարկի կիսաբաց ռեժիմի տեղամասի աշխատանքներն իրականացնելու նպատակով` ռեժիմային մասնաշենքերից մեկը վերակառուցել կիսաբաց ռեժիմի չափանիշներին համապատասխան, ինչպես նաև ջեռուցմամբ, հովացմամբ և օդափոխությամբ համատեղված ընդհանուր օդորակման համակարգի ներդրմամբ:

2.Ներկա իրավիճակը և խնդիրները.

ՀՀ ԱՆ քրեակատարողական ծառայության Արմավիր քրեակատարողական հիմնարկում կիսաբաց ռեժիմով դատապարտյալների քանակակազմը ավելացել է, և անհրաժեշտություն է առաջացել նոր, ավելի մեծ տարածք վերակառուցելու համար:
2005 թվականին Արմավիր քրեակատարողական հիմնարկի նախագծանախահաշվային փաստաթղթերի կազմման, տեխնիկական բնութագրերի մեջ նախատեսված է եղել փոքր քանակակազմի համար մասնաշենքի կառուցում:
ՀՀ արդարադատության նախարարի 2012 թվականի փետրվարի 28-ի թիվ 30-Ն հրամանով սահմանված է 1240 լրակազմ, որից 83-ը՝ կիսաբաց:
Կիսաբաց ուղղիչ հիմնարկի պայմաններում պատիժ կրող դատապարտյալները պահվում են մեկ ընդհանուր կացարանում: Հիմնարկի շենքային պայմանների (նախագծման) առանձնահատկությամբ պայմանավորված՝ կիսաբաց տիպում պահվող դատապարտյալների համար առանձնացված զբոսահրապարակ առկա չէ, վերջիններս զրկված են լինելու նաև ցերեկային ժամերին տեղաշարժվելու իրավունքից՝ տարածքի բացակայությամբ պայմանավորված: Հարկ է նշել, որ տվյալ շենքային պայմաններում, ելնելով թե՛ օրենսդրական և թե՛ անվտանգության նկատառումներից անհնար է իրականացնել 83 դատապարտյալի պատժի կրման բավարար պայմաններ, մասնավորապես.
ՀՀ քրեակատարողական օրենսգրքի 104 հոդվածի համաձայն.
1.Կիսաբաց ուղղիչ հիմնարկում դատապարտյալը պահվում է մինչև վեց մարդու համար նախատեսված բնակելի կացարանում:
2.Կիսաբաց ուղղիչ հիմնարկում դատապարտյալը կարող է տեղաշարժվել ցերեկային ժամերին՝ ուղղիչ հիմնարկի` այդ նպատակով նախատեսված տարածքի սահմաններում։
3.Կիսաբաց ուղղիչ հիմնարկում դատապարտյալին պահելու պայմանների առանձնահատկությունները սահմանվում են ուղղիչ հիմնարկների ներքին կանոնակարգով:
ՀՀ կառավարության թիվ 1543-Ն որոշման (Ներքին կանոնակարգ) համաձայն.
-դատապարտյալների սննդի ընդունումը կազմակերպվում է օրվա կարգացուցակով սահմանված ժամերին` փակ և կիսափակ ուղղիչ հիմնարկներում` խցերում, իսկ կիսաբաց և բաց ուղղիչ հիմնարկներում` ճաշարաններում (կետ 57.):
-տեխնիկատնտեսական սպասարկման կամ այլ աշխատանքներում ներգրավված դատապարտյալները կալանավորվածներին պահելու վայրի կամ ուղղիչ հիմնարկի պետի թույլտվությամբ կարող են սնունդն ընդունել առանձին:
-կիսաբաց ուղղիչ հիմնարկում պատիժը կրող դատապարտյալի տեղաշարժն իրականացվում է ազատ` այդ նպատակով նախատեսված վայրերում, իսկ ուղղիչ հիմնարկի մյուս տարածքներում` վարչակազմի ներկայացուցչի կողմից պահանջվող եղանակով և թույլտվությամբ (կետ59. ):
Անհրաժեշտ վերակառուցման աշխատանքների արդյունքում հնարավոր կլինի ապահովել կիսաբաց ուղղիչ հիմնարկի օրենսդրությամբ նախատեսված պատշաճ պայմանների, բացի այդ այն կարող է նախադրայլ հանդիսանալ տվյալ տիպի ուղղիչ հիմնարկի լրակազմի ավելացման համար, հաշվի առնելով նաև մեկուսացվածության առավել ցածր աստիճան ունեցող ուղղիչ հիմնարկ տեղափոխելու օրենսդրական կարգավորումների պատշաճ իրականացումը:
 ՀՀ ԱՆ Արմավիր քրեակատարողական հիմնարկի (ՀՀ Արմավիրի մարզ, ք. Էջմիածին, Էջմիածին-Չոբանքարա խճուղի թիվ 23) նախագծա-նախահաշվային աշխատանքներն իրականացվել են 2005-2006թթ: Շինարարական աշխատանքները սկսվել են 2007 թ. և վերջնական շահագործման է հանձնվել 2015թ. դեկտեմբերին:
ՀՀ ԱՆ Արմավիր քրեակատարողական հիմնարկի կառուցման սկզբնական նախագծահաշվային փաստաթղթերի համաձայն հիմնարկը պետք է ունենար ջեռուցմամբ, հովացմամբ և օդափոխությամբ համատեղված ընդհանուր օդորակման համակարգ: Սակայն, ելնելով ֆինանսական միջոցների սղությունից, ՔԿ հիմնարկի նախահաշվից պակասեցվել էր օդորակման համակարգը և 2015 թվականին ՔԿ հիմնարկը շահագործման հանձնվեց առանց օդորակման համակարգի, որը ներկայումս մեծ բարդություններ է առաջացնում հիմնարկի բնականոն աշխատանքային և կենցաղային սպասարկման ոլորտում, քանի որ շատ սենյակներում լուսամուտները բացակայում են: Հիմնարկի աշխարհագրական դիրքն այնպիսին է, որ տվյալ տարածաշրջանը գտնվում է ջերմային բարձր գոտում և բարձր ջերմային եղանակներն ավելի երկար են տևում, իսկ օդափոխության համակարգի բացակայությունը ավելի է բարդացնում, թե դատապարտյալների կեցության, թե աշխատակիցների աշխատանքային պայմանները:
Ներկայում հիմնարկում անհրաժեշտ է կառուցել օդորակման համակարգ` համատեղված ջեռուցման, հովացման և օդափոխության հետ, համաձայն ՀՀ քաղաքաշինության նախարարի 15.02.2008թ. «Քաղաքաշինական փաստաթղթերի մշակման աշխատանքների արժեքի հաշվարկման կարգը» N19-Ն հրամանի: 
Վերոնշյալ աշխատանքներն իրականացնելու  նպատակով նախատեսվում է ՀՀ արդարադատության նախարարության   1057. ծրագրի «11001. Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» և 1120. ծրագրի  «11001. Քրեակատարողական ծառայություններ»  միջոցառումների գծով տնտեսված գումարներից  հատկացնել 59,725.3 հազ. դրամ գումար:

3.Տվյալ բնագավառում իրականացվող քաղաքականությունը.
ՀՀ արդարադատության նախարարության քրեակատարողական ծառայությունը հետևողականորեն ծրագրեր է մշակում քրեակատարողական հիմնարկների աշխատակիցների և պահվող ազատազրկվածների աշխատանքային և կենցաղային պայմանները բարելավելու ուղղությամբ:
Հաշվի առնելով իրավական ակտերի պահանջները և ՀՀ քրեակատարողական համակարգում իրականացվող բարեփոխումների գործընթացը` ՔԿ ծառայությունը նպատակահարմար է գտնում համապատասխան շինարարական լուծումների միջոցով՝ մասնակի վերանորոգման (վերակառուցման) աշխատանքների իրականացմամբ ապահովել կիսաբաց ուղղիչ հիմնարկի համար նախատեսված պահման պայմաններ:
Հարկ է նշել, որ օդորակման համակարգի շինարարական աշխատանքների նախահաշվային արժեքի մնացորդը կազմում է մոտ 489 496 752 ՀՀ դրամ:

4.Կարգավորման նպատակը և բնույթը.
Այս որոշման նախագծի ընդունումը թույլ կտա ապահովել ՀՀ ԱՆ Արմավիր քրեակատարողական հիմնարկում համապատասխան կացարանների և օժանդակ շինությունների կառուցումը (ճաշարան, զբոսահրապարակ, ֆիզիկական ակտիվություն ցուցաբերելու և մարզվելու հնարավորություն), ինչպես նաև ՀՀ արդարադատության նախարարի 2012 թվականի փետրվարի 28-ի թիվ 30-Ն հրամանով սահմանված կիսաբաց տիպի պայմաններում պատիժ կրող անձանց լրակազմի՝ մոտ 200 անձի պահման համար անհրաժեշտ շենքային պայմանները: 
Անհրաժեշտ վերակառուցման աշխատանքների արդյունքը կարող է նախադրյալ հանդիսանալ տվյալ տիպի ուղղիչ հիմնարկի լրակազմի ավելացման համար, հաշվի առնելով նաև մեկուսացվածության առավել ցածր աստիճան ունեցող ուղղիչ հիմնարկ տեղափոխելու օրենսդրական կարգավորումների պատշաճ իրականացումը:
3. ՀՀ ԱՆ «Արմավիր» քրեակատարողական հիմնարկի կիսաբաց մասնաշենքի վերանորոգման համար անհրաժեշտ ֆինանսական միջոցներ. 
ա) շինարարական աշխատանքներ – 31 441 908 ՀՀ դրամ
բ) տեխնիկական հսկողություն – 602 640 ՀՀ դրամ
գ) հեղինակային հսկողություն – 180 792 ՀՀ դրամ
դ) նախագծերի պատրաստում, ծախսերի գնահատում -27 500 000ՀՀ դրամ

